ОБРАЗЛОЖЕНИЕ НА ПРЕДЛОГ ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЕНЕРГЕТИКА
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Унапредувањето на енергетската ефикасност е една од главните приоритети на Владата на Република Македонија.  За таа цел со Законот за енергетика и стратешките национални документи се пропишуваат активности со цел да се создадат услови за подобрена импелементација на мерките со кои се придонесува за унапредување на енергетската ефикасност и постигнување на националните индикативни цели за заштеда на енергија. 
Со предлог законот се врши усогласување со одредбите од законот за прибавување и размена на податоци и докази по службена должност со што се овозможува избегнување на повеќекратно поднесување на исти документи во различни постапки, односно се овозможува поефикасно спроведување на постапките.

Во членот 1 се врши дополнување на одредбите од Законот со кои се овозможува во постапката за издавање на лиценца што ја спроведува Регулаторната комисија за енергетика се пропише формата и содржината на обрасците на барања со кои ќе се овозможи прибавување и размена на документи и податоци меѓу надлежните институции во согласност со Законот за прибавување и размена на податоци по службена должност. Воедно се создава основ да се пропише формата, содржината на образецот за прибавување и размена на документи и податоци меѓу надлежните институции, како и начинот на прибавување и размена на  документи и податоци меѓу надлежните институции.
Во членот 2 се врши дополнување на одредбите од Законот со кои овозможува во постапката за издавање овластување за изградба или реконструкција на енергетски објекти да се пропише формата и содржината на обрасците на барања со кои ќе се овозможи прибавување и размена на документи и податоци меѓу надлежните институции во согласност со Законот за прибавување и размена на податоци по службена должност. Воедно се создава основ да се пропише формата, содржината на образецот за прибавување и размена на документи и податоци меѓу надлежните институции, како и начинот на прибавување и размена на  документи и податоци меѓу надлежните институции.

Со членот 3 се уредува наплатата на средставата за прибавување и размена на податоци и докази по службена должност.
Со членот 4 се прави измена и дополнување на одредбите кои се однесуваат на постапката за издавање на овластување за изградба на нови објекти за производство на енергија или за реконструкција, при што се воведува кои документи, односно докази  Министерството односно  единицата  на локалната самоуправа по службена должност согласно закон ги прибавува, а кои се потребни за спроведување на постапката за издавање на  овластувањето. 
Со членот 5 се воведува обврска за изработка на елаборат за енергетска ефикасност, со цел со истиот да се влијае при изградба или реконструкција на згради од аспект на унапредување на процедурата за утврдување на исполнетоста на минималните барања за енергетска ефикасност на зградите. Притоа, разработена е постапката за добивање на лиценца за изработка на елаборат за енергетска ефикасност. Уредено е дека правните лица и трговци поединци кои имаат вработено најмалку две лица кои имаат овлaстување за изработка на елаборат за енергетска ефикасност може да се стекнат со лиценцата. Едновремено со овие дополнувања се уредува и пропишува постапката и условите кои физичкото лице треба да ги исполнува за да може да се стекне со овластување за изработка на елаборат за енергетска ефикасност.  Утврдено е дека формата и содржината на елаборатот за енергетска ефикасност, формата и содржината на овластувањето за изработка на елаборатот и формата и содржината на лиценцата за изработка на елаборатот ги пропишува Министерот за економија. Заради транспарентност на процесот е уредено дека за одделни објекти  Министерот, односно градоначалникот на единицата на локалната самоуправа формира Комисија за одобрување на елаборат за енергетска ефикасност, на чиј предлог Министерот, односно градоначалникот ги одобруваат елаборатите.

Со членовите 6, 7, 8 и 9 од овој предлог Закон се однесуваат се создава законски основ да се пропишувањето на формата и содржината на обрасците со кои ќе се овозможи  органите по службена должност да ги прибавуваат потребните докази, односно на користење на документи од други постапки во постапката за издавање на одобрение за испитување на потенцијалот на ветерната енергија, за упис во регистарот на постројки кои произведуваат електрична енергија од обновливи извори на енергија, за издавање на гаранции за потекло на електрична енергија произведена од обновливи извори на енергија, за упис во регистарот на високоефикасните комбинирани постројки, за издавање на гаранции за потекло на електрична енергија произведена од високоефикасните комбинирани постројки, како и во постапките кои се однесуваат на стекнување на статус на повластени производители на електрична енергија од обновливи извори на енергија. Воедно се создава основ да се пропише формата, содржината на образецот за прибавување и размена на документи и податоци меѓу надлежните институции, како и начинот на прибавување и размена на  документи и податоци меѓу надлежните институции.

Со членовите 10 и 11 се воведуваат одредби со кои во постапките за вршење на инспекциски надзор од страна на Државниот инспекторат за техничка инспекција и Државниот пазарен инспекторат може да се изјави жалба против донесените решенија до Државната комисија за одлучување во управна постапка и постапка од работен однос во втор степен.

Со членот 12 се утврдуваат прекршочни одредби во случаите ако трговецот поединец  изготви елаборат без да поседува лиценца за изработка на елаборат и ако издаде изјава од член 136 став (3) од овој закон без да поседува лиценца за вршење на енергетска контрола.
Со членовите 13 се пропишуваат преодните и завршни одредби. 

Со член 14 се пропишува дека формата и содржината на елаборатот за енергетска ефикасност, формата и содржината на лиценца за изработка на елаборат за енергетска ефикасност и формата и содржината на овластувањето за изработка на елаборат за енергетска ефикасност треба да се пропише од страна на Министерот надлежен за работите од областа на енерегетиката најдоцна 6 месеци од денот на влегување во сила на овој закон. 

Со член 15 се уредува овластувањето на Законодавно-правната комисија на Собранието на Република Македонија да утврди пречистен текст на Законот за енергетика.

Со член 16 се уредува начинот на влегување во сила на овој закон и одложена примена на овој закон.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Со предложените дополнувања на Законот за енергетика се прави доуредување на одредбите кои се однесуваат на енерегетската ефикасност, особено во делот на изградба или значителна реконструкција на згради, инспекцискиот надзор и се воведува електронски едношалтерски систем. 
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА 

Со предложените дополнувања на Законот за енергетика се прави доуредување на одредбите кои се однесуваат на енерегетската ефикасност, особено во делот на изградба или значителна реконструкција на згради, инспекцискиот надзор и се воведува електронски едношалтерски систем.
